
ABSTRAK

Madu kelulut terkenal sebagai madu yang dapat merawat pelbagai penyakit
dan mendapat tempat dikalangan penguna. Permintaan yang tinggi dipasaran kerana
khasiatnya mengakibatkan madu ini sering kekurangan bekalan. Ini adalah kerana
penternak mengunakan sistem konvensional dalam proses menyedut madu kelulut
iaitu dengan mengunakan picagari. Ini sekaligus melambatkan proses pembotolan
dan seterusnya pemasaran. Oleh itu, satu kajian telah dilakukan untuk menghasilkan
satu rekabentuk sebuah mesin penyedut madu kelulut dengan cekap dan pantas.
Kaedah yang digunakan untuk menghasilkan rekabentuk penyedut madu kelulut ini
adalah melalui proses rekabentuk kejuruteraan. Proses ini bermula dengan membuat
kajian ilmiah berdasarkan kajian yang terdahulu. Lawatan ke tempat penternakan
lebah kelulut dilakukan untuk mengetahui secara terperinci bagaimana - proses
pengumpulan madu kelulut dilakukan. Daripada pemerhatian, didapati aspek penting
yang perlu diambil perhatian adalah rekabentuk penyedut madu tersebut perlulah
jenis mudah alih, mudah digunakan dan dapat mengekalkan mutu madu yang
disedut. Untuk setiap rekabentuk konsep mestilah berdasarkan rumah kualiti yang
mengandungi semua kehendak pelanggan. Untuk pemilihan rekabentuk konsep, satu
kaedah telah dijalankan iaitu kaedah penilaian matrik dimana pemilihan rekabentuk
konsep berdasarkan nilai skor tertinggi. Seterusnya, rekabentuk CAD dihasilkan
yang bertujuan untuk membina prototaip dengan mengunakan mesin prototaip
pantas. Justeru itu, ujikaji dijalankan untuk mengenal pasti kadar sedutan madu.
Keputusan ujikaji ini menunjukkan masa yang diambil untuk menyedut madu kelulut
ialah 3 minit 57 saat untuk memenuhi 0.25 L botol. Ia boleh disimpulkan bahawa
rekabentuk yang dihasilkan sesuai dibangunkan untuk tujuan peningkatan

pengeluaran.

) Universiti Teknikal Malaysia Melaka



vi

ABSTRACT

Bur-fruited known as honey to treat a variety of illnesses, and a demand
among consumers. High demand in the market because of its savour cause honey
often led to lack of supply. This is because, breeders use traditional system in the
process of extracting honey by using a syringe. It also slows down the process of
bottling and subsequent production. Therefore, a study was carried out to produce a
design of honey suction machine which is efficient and fast. The method used to
produce this honey suction machine design is through the engineering design
process. The process begins with making a scientific study based on previous
research. A visit to a kelulut farm is to find out in detail how the process of collecting
honey is done. From observation, it was found important aspect to note is the design
of honey suction machine must be portable, easy to use and can maintain the quality
of honey extracted. For each design must be based on the concept of house of quality
that contains all customer requirements. For concept design selection, a method has
been carried out which is weighted decision matrix method in which the selection of
the design concept is based on the highest weighting. Next, CAD design created to
build prototypes using rapid prototyping machine. The next experiment was carried
out to identify the speed of the suction honey machine. The experimental results
show that the time taken to extract honey is 3 minutes 57 seconds to comply 0.25 L
bottle. It can be concluded that the product design can be developed according to

increase expenditure.

BAB1

PENGENALAN

1.1 PENGENALAN

Tujuan menulis laporan ini adalah untuk merekabentuk satu alat penyedut
madu lebah kelulut untuk mempercepatkan proses pembotolan seterusnya ke proses
pemasaran. Bab ini akan menerangkan pengenalan berkenaan dengan projek yang
akan dijalankan termasuk latar belakang, objektif, penyataan masalah, dan skop

kajian.

1.2 LATAR BELAKANG

Firman Allah (s.w.t) yang menerangkan Khasiat madu yang dapat memberi manfaat

kepada manusia, yang bermaksud.

“Dari perut lebah itu keluar minuman (madu) yang bermacam-macam
warnanya, di dalamnya terdapat ubat yang menyembuhkan bagi manusia.
Sesungguhnya pada yang demikian itu benar-benar terdapat tanda (kebesaran

Tuhan) bagi orang-orang yang memikirkan” (Surah An-Nahl avat 69).

Ayat di atas membuktikan madu lebah mempunyai khasiat yang dapat
menyembuhkan pelbagai penyakit yang memberi manfaat kepada manusia. Para
saintis dan ilmuan telah mengkelaskan lebah kepada dua kelompak besar iaitu lebah

bersengat dan lebah tidak bersengat, namun begitu lebah yang bersengat lebih



dikenali berbanding lebah tidak bersengat. Ini kerana, kurang pendedahan kepada
masyarakat dan kajian yang mendalam. Lebah kelulut atau dengan nama saintifiknya
Meliponula ferruginea (meliponini) adalah lebah yang tidak bersengat. la mampu
menghasilkan madu yang sama seperti lebah bersengat atau dikenali lebah madu,
lebah kelulut menghasilkan madu dan propolis yang kaya dengan khasiat seperti

antioksidan yang tinggi dan amat baik untuk kesihatan.

Madu kelulut telah mendapat sambutan dalam kalangan penguna kerana dapat
merawat pelbagai penyakit kronik. Menurut Hapizah (2011) madu kelulut dapat
merawat penyakit Diabetis mellitus (kencing Manis), Strok, Hepatitis (Hati), Kanser,
Hipentensi (Darah Tinggi) dan Batu Karang. Kajian tentang madu kelulut juga telah
dilakukan di Malaysian Agricultural Research And Development Institute (Mardi)
menunjukkan asid fenilpropanaoik, asid protocatechuik dan asid 4-
hidroksifenilasetik adalah di antara bahan utama yang telah berjaya dikenalpasti
dalam madu kelulut, asid ini bertindak sebagai antikanser dan antioksidan yang

mudah diserap oleh manusia berbanding bahan aktif lain seperti flavonoid.

Bentuk sarang kelulut berbeza daripada sarang lebah madu, lebah madu
membina sarang tergantung secara menegak manakala sarang kelulut dibina dengan
mendatar dan tidak tertutup, ruang telur kelulut dikelilingi lilin dan propolis
involkrum, diluar involkrum kelulut membina tempayan lilin lembut (berbentuk
seperti telur) untuk menyimpan madu dan debungan. Menurut khairunnisah (2011)
Kelulut boleh juga diternak daripada koloni liar. Meliponikultur (pemeliharaan lebah
kelulut) mengunakan pelbagai jenis bentuk sarang mengikut kesesuaian sesuatu

koloni kelulut ada yang dari tunggul kayu, kotak atau gabungan kedua-duanya.

Terdapat pelbagai teknik penternakan berdasarkan faktor setempat, di Malaysia
terdapat dua jenis teknik iaitu dengan memotong tunggul atau batang kayu tempat
koloni liar kelulut di jumpai yang hanya memfokuskan untuk menuai madu sahaja
dan bagi teknik kotak permindahan sarang kelulut diperlukan untuk dimasukkan ke

dalam kotak yang memberi kemudahan untuk menuai madu, roti lebah dan propoli.

Melalui pendedahan tentang khasiat madu kelulut, permintaan terhadap madu

kelulut semakin meningkat ini menyebabkan kuantiti madu yang banyak diperlukan



untuk di import. Oleh itu, proses penuaian madu amat di titik beratkan, sistem
penuaian yang digunakan dalam menuai madu kelulut adalah sistem tekanan udara
yang membolehkan penuai menyedut madu, sistem ini mengunakan ruang vakum

untuk untuk menarik madu kelulut dari sarang dengan senang untuk dibotolkan.

1.3 PERNYATAAN MASALAH

Madu kelulut adalah satu projek yang baru diperkenalkan yang mendapat
tempat dikalangan penguna, ramai pengusaha menceburkan diri dalam bidang
penternakan lebah kelulut tetapi tidak dapat memenuhi permintaan pasaran yang
tinggi. Ini kerana, pengeluaran madu lebih rendah dari permintaan walaupun ramai

yang menceburi dalam bidang ini.

Masalah yang sering dihadapi dalam pengusahaan madu kelulut ialah semasa
ingin mengambil madu untuk di botolkan kerana kebanyakan penternak mengunakan
sistem tradisional iaitu mengunakan picagari untuk menyedut madu dari sarang
lebah, ini menyebabkan pengunaan tenaga yang banyak untuk proses menuai, yang
memakan masa lebih lama. Oleh itu, pengeluaran madu kelulut tidak mencapai
permintaan pasaran. Pengusaha juga telah mengambil inisiatif untuk merekabentuk
satu mesin untuk menyedut madu lebah dalam menangani masalah penuaian yang
dihadapi. Mesin ini mengunakan motor penyedut kecil untuk menyedut madu kelulut
dengan lebih cepat berbanding picagari, tetapi masih tidak dapat memenuhi
permintaan pasaran yang semakin meningkat ini kerana madu lebah perlulah

diperoses sebelum dibotolkan.

Sarang kelulut diselaputi oleh batumen, menurut Kumar (2012) kelulut
mengunakan satu bahan istimewa yang diperbuat daripada campuran resin, lilin dan
pelbagai bahan seperti lumpur, minyak, cat dan najis haiwan. Ini menyebabkan
kebersihan madu kurang terjamin dan ini merupakan salah satu faktor yang
menyebabkan pengeluaran madu bergerak secara perlahan. Sebelum melakukan
pembotolan, proses penapisan perlulah dilakukan untuk mengelak benda asing
bercampur aduk dengan madu. Lebah kelulut adalah lebah kecil yang tidak

mempunyai sengat dan mengeluarkan madu yang sedikit bagi setiap koloni



berbanding lebah madu, pengusaha menguna taktik mengumpul untuk menuai madu,
jadual disediakan untuk penuaian madu berkala, di anggarkan proses penuaian madu
sekali sebulan untuk mendapatkan hasil yang banyak. Keadaan ini juga merupakan

salah satu faktor mengapa madu kelulut tidak dapat memenuhi permintaan pasaran.

14  OBJEKTIF

Merekabentuk sebuah alat untuk menyedut madu kelulut dengan cekap dan pantas

1.5 SKOP KAJIAN

i. Merekabentuk penyedut madu kelulut yang senang dibawa kemana
sahaja.

ii. Merekabentuk penyedut madu kelulut yang mempunyai pelbagai fungsi
yang merangkumi proses penapisan dan pembotolan.

iii. Menghasilkan prototaip bagi keseluruhan alat penyedut madu kelulut.



BAB 11

KAJIAN ILMIAH

2.1 PENGENALAN

Kajian ilmiah adalah satu cara untuk mengumpul maklumat atau data yang
berkaitan dengan tajuk projek sarjana muda (PSM). Tujuan kajian ilmiah adalah
untuk mengkaji hasil kajian yang telah dilakukan oleh penyelidik terdahulu serta
cadangan penyelidikan yang dicadangkan. Matlamat akhir kajian ilmiah adalah untuk
membawa pembaca memahami dan membentuk asas bagi pembinaan idea bagi

tujuan penyelidikan yang akan dijalankan.

Fasa ini menerangkan latar belakang penyedut madu kelulut yang
menentukan relevan produk, sejarah dan perspektif global mengenai projek itu.
Selain itu, dalam bab ini juga menjelaskan tentang rekabentuk penyedut madu lebah,
proses yang dilakukan, dan bahan yang digunakan untuk proses tersebut. Semua
maklumat yang dikumpul dan diperolehi dari jurnal dalam talian penyelidikan masa
lalu, buku rujukan, laman web, kertas penyelidikan dan eksperimen yang lalu. Fakta-
fakta dan penemuan membolehkan projek yang akan ditumpukan tidak melebihi

pada skop yang digariskan.



